Тексты для аудирования - 9 класс
Тексты к заданию А.

А. Юл вӱд воктене илыше калык коклаште икымше школ-влакым Пётр Первый кугыжа годым почыныт. Тунам кугыжан правительстве марий калыклан тунемаш правам пуэн огыл, сандене кугезе коча-кована-влак лудын-возен моштен огытыл. 1707 ийыште крешын марий кокла гыч Озаҥыш миссионерлан туныкташ кумло кок марий йочам наҥгаеныт. Нуным рушла туныктеныт. Йоча-влак нелын иленыт, мӧҥгӧ верч ойгыреныт, шукышт шуженат коленыт. Нелылыклан кӧра лач вич рвезе веле тунем лектын. Сандене варажым мемнан кундемыште новокрещен школлам почыныт. 

Б. 1749 ийыште Царевококшайскыште новокрещен школ почылтын. Тиде школышто миссионер-влак 5 гыч 15 ияш марте черемис йоча-влакым туныкташ темленыт. Инструкций почеш, школышто кеч ик туныктышо марий йылмым палышаш улмаш. Но тыгай туныктышо тунам лийын огыл. Марий йоча-влакым рушла туныктеныт, сандене тунемше-влаклан шинчымашым погаш неле лийын. Вич ий жапыште новокрещен школым кокшӱдӧ наре  йоча тунем лектын. 1755 ийыште тиде школым Озаҥысе новокрещен школ дене ушеныт. 

В. Октябрь революций деч ончычак марий коклаште  кӱшыл образованийым  налше-влак лийыныт. Тӱҥ шотышто нуно духовный академийым пытареныт. Тидлан ӧрман огыл: марий еҥлан тунам духовный да туныктышо школла деч моло вере омса петырналтын. Тыге Озаҥ духовный академийым  Андрей Альбинский (1811 ийыште), Сергей Нурминский (1864 ийыште), Павел Глезденёв (1906 ийыште) пытареныт. Озаҥ университетым И.Н. Смирнов (1878 ийыште) да В.М. Васильев (1918 ийыште) тунем лектыныт.

Г. 1872 ийыште Озаҥыште Инородческий учительский семинарий почылтын. Семинарийым тале просветитель Н. И. Ильминский вуйлатен. Тушто ялысе школ-шамычлан туныктышо-влакым ямдыленыт. Тӱҥ шотышто Озаҥысе учительский семинарийыште башкир, марий, мордва, удмурт, татар, чуваш калыкын  икшывышт тунемыныт. Октябрь революций  марте учительский семинарийым 120 наре марий еҥ тунем лектын. Тыгак 100 наре еҥ тӱрлӧ профессийым налын. 
Текст к заданиям А1-А3

Никандр Лекайн (Никандр Сергеевич Еремеев) – Марий АССР калык писатель. Тудо 1907 ий 1 июньышто Морко районысо Кораксола ялысе йорло кресаньык ешеш шочын. Ялысе тӱҥалтыш школышто да Морко селасе столяр школышто тунемын. 1925 ийыште Йошкар-Оласе совпартшколышко тунемаш пурен да литератур паша деке шӱмаҥын. 1929 ийыште «Настий» лӱман икымше ойлымашыже «У вий» журналеш савыкталтын. Никандр Лекайн Кугу Отечественный сарыште кредалын.  Сар жапыште «Кугу сарын тулыштыжо» романым возен. Тиде роман марий литературым пойдарыше ик эн сай произведений. Сар деч вара  «Марий коммуна» газет да «Ончыко» журнал редакцийлаште пашам ыштен. 

Никандр Лекайнын творчествыже тӱрлӧ жанран произведений-влак  дене поян. Писатель шке курымыштыжо шӱдӧ утла ойлымашым, очеркым, фельетоным, ятыр почеламут ден мурым, икмыняр повесть ден пьесым, кум романым возен. Йоча-влаклан Н. Лекайн «Шӧртньӧ падыраш» повестьым, «Эҥыжвондо коклаште», «Вараксим-влак» сборниклам савыктен.  1960 ийыште писательын ӱмыржӧ кӱрылтын. Тудын творчествыже марий сылнымутым ятырлан пойдарен да вияҥден.

Тексты к заданиям А4-А6.
А4. Интернет – нимучашдыме увер тӱня. Тушто шинчымашым келгемдаш полшышо шуко ум, кӱлешаным, оҥайым муаш лиеш. Интернет – йолташ дене мутланаш, у йолташ дене палыме лияш сай йӧн. Но виртуальный тӱнян сай могыржо деч посна осалжат уло. Интернетыште ыштыме ик йоҥылыш ошкыл шкалан веле огыл, тыгак лишыл еҥлан, ача-авалан ойгым конден кертеш.
А5.  Южо икшыве тунеммыж годым лётчик лияш шона, а илыш корно стройкыш конда. Весылан врач профессий келша, а тудо токарь профессийым налеш. Молан тыге лиеда?  Тиде – айдемын кӧргӧ дисциплиныже. Лач тудо ончыко каяш, писын, сайын  тыршаш полша. Кеч-могай пашалан вийым да шинчымашым пуыман. Тыгай кумыл уло гын, сеҥымаш толешак.

А6. Марий калыкын тӱрлӧ пайремже-влак улыт. Кажне идалык жапын шке пайремже. Телым – Шорыкйол, Ӱярня;  шошым – Кугече, Агавайрем; кеҥежым – Семык, Сӱрем, Угинде;  шыжым – У пучымыш, Шыже кӱсӧ.  Кажне пайремлан марий калык ончылгоч ямдылалтын. Пайрем деч ончыч мончаш пуреныт, ару вургемым чиеныт, ӱстел тич пайрем чесым погеныт. Ӱстембалне ӱяча, команмелна, тӱрлӧ когыльо, подкогыльо, перемеч, салмамуно, туара лийын. Кызытат калык пайрем-влакым пайремлат. 

